
0 MESTRE QUE EXPLOROU
A CARA OCULTA DA LUA

THE TEACHER WHO EXPLORED THE HIDDEN FACE OF THE MOON

Fina Casalderrey

Velaqui estamos, en Cotobade —moi preto da primeira escola na que o adoles-
cente Antonio Fraguas Fraguas comezou a protexerse da intemperie en saberes
académicos—, no marco que el mesmo sentfa coma o “lugar no que se atopan as
esencias de Galicia”!, para honrarmos, no Dia Grande das Letras, a memoria deste
ilustre vecifo, fillo predilecto do Concello. Famelga, a aldea de Insuela, xunto cos
lugares onde exerceu a stia profesién como docente?, foron o libro que miis lle
ensinou a este investigador apaixonado do mundo rural’, a este aldedn que xamais
renegou das sdas raices, unhas raices que estaban tan metidas na terra coma as
desa arbore que chaman “dos pastores”, capaz de buscar vida nas profundidades
mais reconditas e permanecer ergueita. “Fun o mais distinguido da aldea e nunca
me molestou e chegou a ser o meu garboso pseudénimo” (Gonzélez Pérez 2006:
27); deste xeito se referiu a si mesmo este home afable, ateigado de humildade e
sabedorfa, entregado 4 causa galega sen rancores nin vinganzas. A pesar da dor na
alma por aqueles dias de represion sen acubillo que cambiaron a sta vida por com-
pleto, nunca perdeu a cripta dos sofios, e continuou sempre fiel a un ideario cuxo
ronsel continda a capelexar no aire, a suscitar afectos e a romper rios de distancia,
malia viaxar xa por esa memoria que o Museo do Pobo Galego e a Fundacién que
leva o0 seu nome impediron que se consuma e que, este ano en especial, a Real
Academia Galega, pon en valor.

Don Antonio foi ante todo un mestre. Un mestre cicerone que, na longa
noite de bocas secuestradas que tantos anos durou, se entregara en amasar un

1 “Tanto Fraguas como Nifiez Bua tifian a Cotobade como lugar no que se atopan as esencias de Galicia
que baixan co Lérez ata Pontevedra”, escribe Isaac Dfaz Pardo na sta introducién para a publicacién que
polo seu centenario editou 0 Museo do Pobo Galego (2006: 11).

2 42 anos, 1 mes e 2 dfas ata que, con 70 anos, o 28 de decembro de 1975, se xubilou.

3 Declaracién feita por don Antonio Fraguas nunha entrevista da CRTVG (1/X1/1986).

pan de identidade que levedou naquela rapazada. Hoxe adultos, discipulos e
discipulas contindan a escoitar o bisbar da sta pacifica rebeldia rachando o ceo
daquel silencio imposto que nos mantivera adurmifiados nun berce bretemoso. O
seu predicamento, que levaba o eficaz aval do exemplo do bo mestre, do mestre
bo*, abondoulles para enchouparen o peito de sofios. Velai as armas de resisten-
cia deste “Indiana Jones das corredoiras” (Enriquez 2006: 155), que loitaba sen
fusta nin revolver contra o esquecemento e que dedicou gran parte da sta vida a
recompofier a nosa historia cos pequenos tesouros que foi atopando, coma quen
explora a cara oculta da ltda —esa na que ninguén adoita reparar—, convencido
de que tamén a ela chega a luz. A luz da memoria colectiva, a maneira de vivir
do pobo, é fundamental na construcién da nosa identidade. O antrop6logo Xosé
Manuel Gonzélez Reboredo —exalumno de don Antonio no Instituto de Lugo e,
mais tarde, na Universidade de Santiago de Compostela— refirese a este “labrego
de berce”, coma un “etndgrafo puro” (2006: 98), que fuxiu das teorfas e centrou
os seus esforzos no traballo de campo, na urxencia da recollida dese patrimonio
inmaterial co que termar da memoria de nés e na docencia.

Na sta condicién estaba o se manter no camifio de ida, podando sombras,
ergueito nas stias convicciéns coma esas canas indias polas que ruben ao ceo
algtins deuses, coma “os fachicos e as estrelas da fonda noite alded galega” (Otero
2019: 31); afeito, ademais, a soportar as xeadas, pendente sempre dos coidados do
que sementaba para ver medrar os froitos.

Contan que cando Antonio Machado finou aquel 22 de febreiro de 1939, na
vila francesa de Colliure, exiliado como tantas e tantos outros, un amigo atopou
nun dos petos do seu gab4n un papel escrito 4 man co que, se considera, foron os
derradeiros versos do xenial poeta. Nesas horas finais, cando s6 importan as cou-
sas do principio, escribira Machado: “Estos dfas azules y este sol de la infancia™.

Figraseme ver o neno de Quinteiro de Baixo descubrindo o universo das
palabras neses dias azuis nos que domina o tempo e aprende a ler no primeiro
silabario que lle mercara sia nai, coa stia axuda e coa intuicién pedagdxica de
mama Antonia adiantdndose a métodos posteriores mais axeitados para ensinar
a ler un neno: “d, acérdate polo dedo” (Fraguas 1999: 625). Véxoo explorando
os cumes de Loureiro, emprendendo o voo cos brazos abertos cara a Caroi, can-
tando, baixando e subindo, de coto en coto, coma un pequeno merlo que andase
a anunciar os frios: Coto Grande, Coto Redondo, Coto do Carballal... mentres o
monte do Seixo vixfa as stias fantasfas de cativo de aldea que apalpa cos dedos a

4 Asi lle chama o propio autor en Cajaraville 2019.

5 “Estos dfas azules y este sol de la infancia”, Somos documentales [blog] 19/ 11/ 2014. Dispoiiible en https://
blog.rtve.es/somosdocumentales/2014/02/estos-d%C3%ADas-azules-y-este-sol-de-la-infancia.html

textura da liberdade. De camifio crizase co “rabafio das cabras do sefior Bernar-
dino Rax6”, que “baixan do Coto da Rula, moi cedo, para os Chans do Preiro,
cerca do rio” (Fraguas 2019a: 15). Daquela o rapacifio sabe interpretar o sinal e
trata de se dar présa: vai vir a chuvia.

Xa onda a capela de Santa Marifia do Seixo contempla as tres rias e, dende
ali —talmente o Miguelifio de Castelao—, imaxina o mar que o achega a un pai do
que s sabe por fotos e por cartas, mais do que pode esbozar unha imaxe ideali-
zada. Esta a piques de o cofiecer en persoa! Dese xeito, contemplando horizontes
abertos, o neno Antonio prende luces nos infinitos mares do cosmos e detecta
a cor dos ceos que se reflicten no espello das augas. Asemade, Teresa, a stia nai,
tanxe melancolias agardando novas amencidas de pan fresco. Manuel Fraguas, o
pai, volve 4 fin. E o neno, que vive o privilexio de asistir ao casamento dos seus
proxenitores —tal como prometeran na igrexa de Acibeiro (Forcarei) oito anos
atras, antes da partida—, comeza a gozar cun sofio que Manuel lle pousa no maxin:
o seu fillo serd maquinista dun tren que percorrera as vias de ferrocarril que el
axudara a construir en Niteroi, ald no Brasil.

Féra das aulas, enchoupado dunha curiosidade que estas non sacian, continta
a percorrer o mundo, a explorar a cara oculta da Lda: as murallas do Foxo do
Lobo, as ribeiras do Almofrei dende Loureiro, polo camifio de Cacharredo ata
o Frade, o Coto da Rabadeira, a Carballeira do Rei, reserva de carballos que nos
séculos XVI e XVII se utilizou na construcién de barcos para a flota. E os nomes
aprendidos vanselle metendo ata nos zocos.

Seu pai, canteiro de profesién, é un home moi serio e estrito que endexamais
canta e que non dubida en utilizar o vimbio como material pedagdxico se for mes-
ter®. Mais o neno si, Antonio canta, el é quen de reproducir cantigas coma a que
escoitou na boca dun canteiro de Famelga:

Canta, mifia pedra, canta,
a comp4s deste punteiro,
canta, mifia pedra, canta,

faille compafia ao canteiro.

A vida latexa féra daquela escola rancia de Loureiro, cuxa pedagoxia nada ten
que ver coas propostas innovadoras da época, e ainda hoxe vixentes, de Francisco
Giner de los Rios ou Andrés Manjon, fundadores de importantes institucions
docentes a finais do século XIX. Naquela escola rural, os principios de autori-
dade e respecto ao mestre abondan para impofier disciplina; as stias decisiéns son

6 Contao o propio Fraguas en “Notas da mifia vida e do meu tempo” (s.d.).

incuestionables. O propio Fraguas lembra o momento en que, con desgana, se ha
de reincorporar a esa escola; ali, afirma con rotundidade, non aprendera nada,
“absolutamente nada” (Fraguas s.d.). Sucede isto cando o crego da parroquia,
Isidro Andién, o expulsa das stas clases particulares porque, en lugar de se aplicar
na mondétona lectura do silabario, e malia as reiteradas advertencias, se sente
atraido polo movemento das follas das 4rbores que, ao compés da brisa, danzaban
onda a vent4: “Con respectuoso acatamento reanudei a mifia lectura pero a gra-
cia do castifieiro era poderosa e gardei novo silencio. Por segunda vez a mesma
advertencia: Antonio lee” (s.d.). Na escola de Celestino Veiga, o seu tio politico, 4
que ten que regresar o neno Antonio, non atopa madis utilidade de certa regra de
madeira, numerada, que a de lle servir ao sefior mestre para mallar nos rapaces:
“A letra con sangue entra”. Ese xamais serfa o seu lema. Se un difa el fose mestre,
investigarfa canda a rapazada a outra cara da Lda, esa na que non reparan os seus
escolantes, darfa resposta a aquela enigmatica frase que aparece gravada nunha
pedra que se mantén en pé, pegada ao muro da igrexa de San Miguel: “y no se
contienen los ojos de llorar a Florentina...”. Farfalles sentir o respirar da terra,
ensinarfalles a apoupifiar coas mans a xeografia galega.

Outro tanto acontece cando, grazas 4 visita dun Inspector de Educacién, des-
cobre o proveito que lle pode sacar a aquela lousa negra e a aquel garabullo branco
que nunca tivera oportunidade de usar; quizais con aquel paucifio puidese escribir
na lousa os nomes dos lugares que lle van sendo revelados nos arredores: carba-
lleira da Portela, ponte da Rasa, ponte de San Xi4n, carballeira de Carbalinchén,
rio Cabanelas, muifio do Maio, muifio do Reboredo, ponte do Rexedoiro, mui-
fios do Cachopo, coto do Ramalloso, portela das Laxes, carballeira da Capitana,
muifios de Barbeitos, da Fonte Seca, do Rio Grande... Esa realidade referenciada
serviralle méis tarde para abrir a porta das aulas e ensinar a stia materia con autén-
tica seducion; e faino “coesa mesma adicacién que non foron capaces de afogar
as mais ruins malquerenzas” (Fraguas 1985: 9), como dirfa Xaquin Lorenzo, refe-
rindose a0 momento en que Fraguas foi desposuido do seu labor como ensinante.

Prepardndose para ser emigrante de proveito no pafs americano, por fin, con
trece anos pode asistir 4s clases de don Antonio aqui, en Famelga, na parroquia
de Aguasantas. Dese mestre, aprende o adolescente a importancia do estimulo
dun bo ensinante. Os sofios de ser maquinista vanse esvaendo coma o resén dun
instrumento de corda ao descubrir novos saberes e novas maneiras de os transmi-
tir. Se algtin dfa se dedicase 4 docencia, el nunca se limitarfa a pendurar un mapa
na parede para lles obrigar a memorizar unha restra de nomes de rios e afluentes,
de montes e cordilleiras, vilas, cidades e pafses que, quizais, nunca na vida fan ter
oportunidade de visitar; nomes e mais nomes que non lles dirfan nada. El explica-
rfalles a razén de por que os rios van dar ao mar, de por que se forman as serras, por

que unhas son aguzadas e outras suaves... Comezarfa por espertar no alumnado a
sede polo cofiecemento e 0 gozo que empeza a saborear el mesmo; mostrarfalles a
contorna méis achegada para que, de maneira tanxible chegasen, logo, aos saberes
universais, 4 cara oculta da Lda. Camifiaria canda eles pola senda de San Xusto e
as frondosas beiras do Lérez, beberfan xuntos a paisaxe e a historia nun intento de
rescataren o vello muifieiro que, segundo a lenda, desapareceu de maneira mis-
teriosa despois da primeira muifiada; descubrirfan da stia man os petrdglifos dos
Fentans, onde el se marabilla diante do diminuto guerreiro que porta unha espada
desproporcionada, e a Laxe dos Cegos, o Outeiro do Morcego...

Xa no Instituto de Pontevedra vai transcorrendo a stia adolescencia. Imaxi-
noo imitando a Goethe na sta visita a Roma, invocando os deuses e as pedras:
“Faldadame que tamén tendes alma!”. E o que lle é revelado prende nel cal bugan-
vilea que rube louz4 por un valo, ata ser quen de o saltar; grazas, en gran parte,
a novos mestres de entusiasmo contaxioso, coma os que ten no bacharelato en
Pontevedra: Ramén Sobrino Buhigas, Alfonso Daniel Rodriguez Castelao —a
quen substitufu en 1951, cando ingresou na Real Academia Galega— ou Antén
Losada Diéguez. E entén cando, animado por este tltimo, se converte nun explo-
rador dos tesouros da fala, comezando pola das terras deste seu Cotobade natal:
“... estes centos de cantigas foron recollidas por min hai méis de sesenta anos,
cando era escolante no Instituto de Pontevedra” (1985: 13), afirma moitos anos
despois. Con este traballo arredor da literatura popular, descobre que en cada
mozo, en cada moza, hai un poeta e el farallelo saber cando comece a exercer
como ensinante. “De poeta, médico e louco, todos temos un pouco”. Enchoupado
do maxisterio de Risco, Otero Pedrayo e Cuevillas, asi o fai dende os seus inicios
como docente naquel Instituto Nacional de 22 Ensino de Santiago, exercendo de
profesor interino no curso 1928-1929. Nese tempo ingresa no Seminario de Estu-
dos Galegos e ali atopa o contexto propicio para desenvolver o seu interese polo
estudo da cultura galega. Dende entén o ensino foi o impelente da siia existencia,
como profesor axudante na Facultade de Letras primeiro, como profesor auxiliar
de historia despois, logo como profesor de xeografia e historia (1933) no colexio
Subvencionado da Estrada (de 1933 a 1936).

“Don Antonio desexa converter o instituto en nicleo dinamizador da inexis-
tente vida cultural estradense organizando ciclos de conferencias e charlas de
divulgacién cientifica que redunden en beneficio do pobo”, asegura Marfa Xosé
Enriquez Morales ex-alumna e investigadora da stia traxectoria como docente. O
instituto non debe ser visto s6 como centro onde poden “adquirir un titulo uns
cantos privilexiados”, senén tamén un lugar de orientacién e consulta para os que
quixesen servirse del (Enriquez 2006: 161).

Figtiraseme velo, cal explorador daquelas mentes adolescentes, organizando
excursions os sibados pola tarde e os domingos para gafiar ese afecto necesario,
dialogando con eles, sublifiando o interese dalgin elemento patrimonial a eles
vencellado, tanto material como inmaterial, animandoos a preguntar, preguntan-
dolles... “Cofiecedes algin edificio romanico? Como é?” Imaxinoo chantando un
pau no medio e medio do patio para converter este na agulla dun gran reloxo de
sol; seguindo a sombra do pau comezan as stias primeiras nociéns de astronomia.
Imaxino, outrosi, aquela rapazada, tomando notas do aprendido, debuxando o
rudimentario reloxo, ou o hérreo mais préximo, ou o meandro do rio no que van
aprender a nadar polo verin, ou as constelaciéns do anaco de firmamento obser-
vado, ou tomando notas sobre o que cadaquén descobre arredor da astronomia
popular, os refrans, os ditos, as lendas... ou mesmo as inquedanzas que perseguen
na sta singradura. Todo cabe naquela sorte de caderno de bitacora que cada quen
ha de ir cumplimentando durante a travesia do curso escolar e ao que don Anto-
nio tanta importancia lle d4. Asemade, o mestre toma apuntamentos persoais de
cada un deles no seu propio caderno: “Moi colaboradora, timido, moi preparado,
mostra moito interese...”.

Esa stia entrega como ensinante non impide a sta destitucién polo “perigo”
que supufa a sta pertenza ao Partido Galeguista e por facer propaganda en prol
do Estatuto. No calendario ruin do 12 de novembro de 1936 —o mesmo dia que
en Pontevedra son fusilados no monte da Caeira médicos, mestres, avogados... dez
en total, por seren fieis aos seus ideais democraticos— recibe don Antonio, dende
o Instituto da Estrada, a notificacién, con data do dia 4, de que queda suspendido
de emprego e soldo. Coma se o presentise, no derradeiro curso redactou unha
memoria de vinte e ddas cuartillas manuscritas, sen data, mais con pistas como
“al cabo de los tres afios que llevo en el Instituto...” que nos levan a deducir que
foron escritas no veran de 1936. Esa memoria’ permitenos cofiecer a sia concep-
cién do ensino. Nelas incide en que é moi dificil —se non, imposible— atopar unha
férmula infalible que nos permita dar co mellor método de ensino dunha materia;
mais estaba convencido de que ensinar é crear unha relacién afectiva cara ao
que se ensina e que esa avaliacién inicial —na que tanto se incide nos dltimos
tempos— resulta imprescindible para, partindo do cofiecemento do alumnado, dos
seus intereses, das stias reaccions, das circunstancias persoais de cada quen, da
contorna mais préxima..., orientar a sia exposicién como mestre.

Na lectura do prego de descargos que a Comisién de Depuraciéon de Ensino
da provincia de Pontevedra lle permite facer e que el envia o 17 de febreiro de

7 Conservada no Museo do Pobo Galego, carpeta 39, da que sabemos grazas 4s pescudas de Marfa Xosé

Enriquez Morales (2006).

1937, percibese tan 16xico temor, tanta impotencia! Porén, eses sentimentos non
lle impiden avogar polos seus compafeiros de partido.

Malia o inxusto ostracismo, o ensino continda a ser a stia armadura para resis-
tir e don Antonio segue ligado 4 docencia impartindo “pasantias” na Academia
Menéndez Pelayo, na Algalia de Abaixo en Santiago, xunto co seu amigo e com-
pafieiro de aventuras radiofénicas Xosé Mosquera Pérez, ata que —a partir de
1942 lle volven abrir as portas do ensino publico, primeiro na Facultade de Filo-
soffa e Letras como profesor axudante e mais tarde, tenaz diante dos moitos atran-
cos, ao poder presentarse a catedras de Xeografia e Historia no Ensino Medio. En
maio de 1950, 4 fin, toma posesién da stia citedra no Instituto Masculino de Lugo
(Lucus Augusti). Daquela, volve implicarse na vida cultural luguesa participando
nos Cursos Universitarios de Primavera, asumindo responsabilidades directivas
no centro... Acepta que el nunca serd un intelectual de cadeira e despacho. Segue
a ter claro que se non hai emocién non hai aprendizaxe. E a emocién 1évao ao
tesén, e este a empregar a stia vida en pofier en valor a cultura popular, “Agora xa
¢ historia todo canto se diga do seran de Loureiro, pero historia de xeracions desa-
parecidas”, tal dixo no seu discurso de ingreso na Real Academia Galega (2019b).

Ese mesmo entusiasmo guidrao, ainda bacharel, a ser un dos tres socios fun-
dadores da Sociedade da Lingua que, no artigo n® 13 do seu regulamento, esixe
aos seus socios facer cantas investigacions cientificas poidan para exploraren a
cara menos recofiecida da cultura galega, a cara oculta da Laa, ben referidas 4
historia de Galicia, ben 4 agricultura, 4 industria, 4 literatura popular etc. “Los
fundadores de esta Sociedad desean que la armonia en ella sea tal que las vagas
ilusiones juveniles de un dia puedan llegar a ser realidades del mafiana” (Gonza-
lez Pérez 2006: 43).

Compostela chama por el e, en 1959, consegue praza no Instituto Rosalia de
Castro onde demostrard que o seu entusiasmo permanece intacto. Don Antonio,
ou San Antonio, como se referfa a el o alumnado do instituto (Gonzalez Pérez
2006: 154) —no que permaneceu ata a xubilacién (1975)— posuia as calidades
do bo docente: “afable, sinxelo, disposto a escoitar, sensato, de xuizos e opinions
equilibrados™. Incluso os sobrifios e sobrifias, vian nel ese padrifio adoptivo que
acubilla e protexe, que se ocupa e preocupa por todos eles coma se fosen os seus
propios fillos’, do que lembran lecciéns de coherencia, vida e beleza. Os verda-
deiros docentes levan nos xenes algo que lles impide negarse a facilitar o traballo

8 Asi o define o seu sobrifio e afillado José Carlos Martinez Cimadevila (2006: 13).

9 “Os doce mil fillos de don Antonio (e una manda de afillados)”, asf titula Marfa Xosé Fernandez Cervifio
o seu ensaio sobre Antonio Fraguas como figura paternal e guieiro, durante 24 anos, do equipo de
profesionais e colaboradores do Museo do Pobo Galego na publicacién colectiva Antonio Fraguas Fraguas

1905-1999 (2006).

a calquera que llo solicita, ou a defendelos coma un pai diante do que consideran
inxusto, e Fraguas era un mestre vocacional. Manuel Dourado Deira —mestre,
licenciado en Dereito— d4 conta da sda talla ética ao relatar o momento en que,
sendo secretario dun tribunal de revalida, en 1953, e considerando a inxustiza que
se fa cometer coa siia persoa ao favorecer o fillo dun poderoso en detrimento seu,
intervén con sabedorfa:

Sefiores: vostedes son varéns sabios e xustos. E eu estou certo de que van actuar
coa equitativa xenerosidade que os honra. Aquf hai, en efecto, un alumno que
non nos € tan cofiecido coma o que vostedes propofien; pero sdcalle mais de
medio punto na media global. Ainda que ninguén reclamard por el, clamaran

as nosas conciencias o resto dos nosos dias...

“E asf foi como un servidor recibiu o cuarto premio extraordinario”, conclte o
seu relato o protagonista dos feitos (O Correo Galego 17/VI11/1994).

Figiraseme velo, restituido como ensinante, entrar nunha aula situando o
alumnado na importancia da literatura popular deste xeito: “O mesmo que os
canteiros, cantaban os carpinteiros, o ferreiro, o albanel, o zapateiro... e xastres e
costureiras” (Fraguas 1985: 15):

As sefioras costureiras
que andan polas aldeas,
engordan como demonios

co pan das casas alleas

(1985: 35, cantiga 147).

Para continuar reflexionando en voz baixa, moi baixa: “Curioso o tema da
literatura popular. Mais esta graza cantoral das méis variadas tonalidades rematou
o mesmo dfa en que comezou a Guerra Civil: Dende ese dia todo se volveu triste
durante a guerra...” (1985: 15). E bérraselle de inmediato a expresién leda do
comezo. Son as voces da crénica nocturna latentes na stia memoria e que tenta
ocultar para fuxir da crueldade dos retornos. Asi vainos levando, coma gamelas
que fosen por un rio con rapidos e remansos, pola paisaxe sentimental, comezan
a tatuarse os primeiros mapas no seu rostro. Tal como dixo no seu dfa don Ramén

Otero Pedrayo deste “deputado por Listanco”'°:

10 Asille chamaba don Ramén Otero Pedrayo despois da stia primeira publicacién de caricter etnografico:
“Do folk-lore de Armeses-Listanco” (1931).

O mestre que explorou a cara oculta da Laa

Ser mestre na Xeograffa [...] quer dicir ser dono do espirito, da chave, dos
tempos e segredos da paisaxe. E nisto Fraguas é mestre perfecto con emocio-
nado senso de estudante. Pois s6 quen non tefia perdido a saudosa e insatisfeita
arelanza do estudante pode ser merecente diante da xuventude do titulo de
mestre.

Fraguas enxergando un rodopio de horizonte, unha estaxe ribeir4, o acudir das
rdas ao chamamento da praza, debuxa a tem4tica xeogréfica e alenta na vaga
néboa de traballos humanos, arelanzas e ecoares do Folclore. Entrambas disci-

plinas e métodos compleméntanse no xove mestre (Otero 2019: 34).

Podo, incluso, imaxinalo al4 en Boisaca, na sta derradeira morada terreal,
emprendendo novas viaxes por esa memoria que nunca se extingue, conversando
co seu vecifio don Ramén Marfa del Valle-Inclan, que non pode conter a risa
mentres don Antonio lle relata 0 momento en que, logo de lle axudar ao seu
sobrifio Carlos cunha composicién na que tifia que describir unha casa da aldea,
e inspirado o mestre na dunha vecifia de Loureiro, lle fai o traballo e o profesor
expresa a nota “Un 7 por ter copiado de Valle-Inclan” (Martinez 2006: 13).

En nome de todas e todos os ensinantes do meu tempo vinculados aos move-

mentos de renovacién pedagdxica, que dalgin xeito seguimos a sta estela de

irmandade e tamén quixemos explorar a luz que ilumina a cara oculta da Laa

para cambiar o mundo, quero expresar a nosa gratitude a eses primeiros mestres

e mestras que deixaron un pouso perenne da stia sabedoria e da stia ética en nés.
Grazas, don Antonio Fraguas, mestre de mestres.

